Туган тел балага ана теле аша күчә. Туган тел белән сабый тәүге тапкыр өйдә, аннан балалар бакчасында, мәктәптә очраша. Шулай итеп, ата-ана, тәрбияче, укытучы аша балада туган телгә мәхәббәт уяна.

Шулай булуын безнең Зәй политехник көллиятендәге татар теле укытучылары Фартдинова Венера Илшат кызы һәм Муханова Мария Гавриловна бик яхшы аңлый. Туган җиребезгә, телебезгә мәхәббәтне без бөек Тукай һәм батыр Җәлил теле булган ана теленә хөрмәт тәрбиялибез. Без дә һәр елны “Мин татарча сөйләшәм” акциясендә катнашып киләбез. Бу акциянең максаты көллияттә укучы студентларны татар телендә сөйләшүгә өндәү, кибетләрдә, транспортта һәм башка көнкүреш хезмәтләре күрсәтә торган җирләрдә татарча сөйләшүне гамәлгә кертү, татар теленең дәрәҗәсен күтәрү. Бу акциядә көллиятнең 1-2 нче курс студентлары ( барысы 14 группа) катнашты.
Быел илебез Бөек Җиңүнең 65 еллыгын билгеләп үтә. Бу теманы без татар теле атналыгының темасы итеп алдык. Сугыш темасына бик бай материал тупладык. “Сугышта катнашкан язучылар иҗатыннан” күргәзмә оештырдык. Советлар Союзы Герое, Ленин премиясе лауреаты шагыйрь Муса Җәлил иҗатын җентекләп өйрәндек. 681 нче группа студентлары аның балалык елларын, Казан чоры иҗатын искә төшерделәр. Татар теле укытучысы Муханова Мария Гавриловна М.Җәлилнең сугыш чоры иҗаты белән таныштырды. Концлагерьдагы яшерен оешма, фашизмга каршы көрәш, бер концлагерьдан икенче концлагерьга күчеп йөрүләр. Тоткыннарның авыр тормышы, язмышы студентларны битараф калдырмады. Җәлилнең “Моабит дәфтәрләре” шигырьләр җыентыгы безнең илебезгә кайтып җитү тарихы. Җәлил иҗатына багышланган презентация карау, хатыны Әминәнең Җәлил турындага истәлекләрне, аның сүзләренә язылган җырларны тыңлау, Җәлилнең батырлыгы студентларны сокландырды. Сугыш темасына багышланган шигырь конкурслары оештырдык. Бу конкурс шәһәр һәм көллият күләмендә уздырылды. Шәһәр күләмендә 591 нче группа студенты Гимадиев Раил II урынны яулады. Ә көллияттә I урын Гимадиев Раилгә (591 группа), II урын Галиәскарова Алинәгә (891 группа), III урын Әхмәтҗанова Гөлчәчәккә (891 группа) бирелде. Укучыларга дипломнар һәм мактау кәгазьләре тапшырылды.
Көллияттә төрле милләт студентлары укый: татар, рус, чуаш, мари һ.б. Шушы халыкларның телләре, гореф-гадәтләре белән танышу максатыннан, шушы милләт халыклары көннәре көллияттә еш үткәрелә. Татар халык көннәре март аенда гына үтте. Бу көннәрне без бер-беребез белән бары татар телендә исәнләшеп, татар телендә генә аралашырга тырыштык. Татар халык ашлары, киемнәре күргәзмәсе оештырдык. Башка милләт укучылары да татар халык йолалары, гореф-гадәтләре белән таныштылар, кызыксындылар. Татар телендә зур концерт куйдык. Концертта рус һәм башка милләт студентлары да татар телендә шигырьләр сөйләделәр, җырладылар, биеделәр.
Декабрь аенда безнең көллияттә республика семинары оештырылды. Семинарда татар теле укытучылары тарафыннан 181 нче группада (тракторист-машинистлар төркеме) “Кешенең һөнәри эшчәнлегендәге уңышы” темасына тренинг үткәрелде.
Кешенең hөнәри эшчәнлегендәге уңышы
(hөнәр сайлау юнәлешендә тренинг)
Үзеңнең мөмкинлекләреңне тормышка ашырып, 

үзеңнең осталыгыңны камилләштереп, 

үз эшеңне ярату – менә нәрсә ул карьера.
Максатлар: студентларның hөнәри уңыш, белгечнең үзе сайлаган өлкәдә карьера үсеше  турында күзаллауларын, хатын-кызлар hәм ир-атларның hөнәри уңышка ирешү ысулларын ачыклау; эшкә урнашканда резюме төзү hәм эшкә алучы белән әңгәмә үтү күнекмәләрен формалаштыру; рольләргә бүленеп уйнау аша катнашучыларда шәхси тәҗрибә булдыру.
 Алдан әзерлек: тренингның конспекты, уеннарны  hәм күнегүләрне оештыру өчен күрсәтмәлелек hәм тарату өчен материаллар.
Күрсәтмәлелек hәм тарату өчен материаллар: уенчык-символ, такта, маркерлар, кәгазь, төсле каләмнәр, клей, журналлар, кайчылар.
Тренингны үткәрү вакыты: 80-90 мин.
Катнашучылар саны: 20 кешегә кадәр.
Тренингны үткәрү планы:

1. Түгәрәк буенча исәнләшү “Исәнме! Мин бүген синең белән эшләвемә бик шат!”
2. “Күз алдыгызга китерегез...” күнегүе.
3. “Минем теләгемнең көче” күнегүе.
4. Резюме төзү.

5. “Эшкә урнашабыз”(рольләргә бүленеп уйнау).
6. Эшкә урнашкан чакта киңәшләр.

7. “Кешенең җенесе аның карьера үсешенә, hөнәри уңышларына тәэсир итәме?” темасына әңгәмә.
8. “Уңышка ирешкән кешенең портреты” күнегүе.

9. Китапханәче чыгышы.

10.  “Түгәрәктә теләкләр теләү” күнегүе.

“Мин татарча сөйләшәм” акциясе көллияттә уңышлы узды, студентлар татар телендә бик теләп аралаштылар. Акциянең нәтиҗәләре “Көллият хәбәрләре” газетасында яктыртылды.
